
Inatsisartut suleriaasiat § 37 1. naapertorlugu Naalakkersuisunut apeqqut.

1. Naalakkersuisut ikiaroornartumik nunatsinni akiuiniarnermut sutigut 
pinaveersaartitsinikkut suliniutaasunik  annertusaanissamik eqqar-
saatersuuteqarpat ?

2. Anaanat naartusut hashimik atuisalersimanerat aammalu meeqqat 
ukiukitsut misiliisalersimanerat annertusiartorneragaasup qanoq Naa-
lakkersuisunit tiguneqarpa , aammalu qanoq iliuuseqarfiginiarneqarpa?
                

3. 2011-mi ukiakkut imigassaq pillugu Katuami inuppassuarnit peqataaffigi-
neqartumik isumasioqatigiittoqarpoq .Taamanikkut peqataasunit maqaa-sineqarpoq 
sumilluunniit ikiaroornartoq eqqartorneqanngimmat,taman-na aappaatigut 
tupigusuutigineqarpoq, uffa ikiaroornartup nunatsinni atugaanera 
annertusiartuinnartoq. Killormuanik imigassamik atuineq
annikilliartorneragaasoq. Naalakkersuisulli neriorsuutigaa ikiaroornar-tumik atuineq 
pillugu taannaannaatillugulu isumasioqatigiittoqarumaar-toq tamanna qaqugu 
piviusunngortinniarneqarpa?

(Inatsisartuni ilaasortaq Ruth Heilmann Siumut)

Tunngavilersuut:
Qanittukkut tusagassiuutitigut tusartinneqarpugut allaat anaanat naartusut ikiaroornartumik 
atuisunik ilaqalersimasut ,tamanna akueriuminaatsoqaaq iliuuserisammi pinaveersaartitsinikkut 
naammassimanngitsut uani ersarissorujussuuvoq. Taamatut ingerlasoqalernera akiugassaavoq 
pisariaqartoq.
Aammalu meeqqat tupatortut amerliartuinnavippunngooq aammalu ikiaroor-nartumik 
misilisalersarput tupamik misiliisalernermik malitseqartumik,taamatut ingerlaaseqalerneq 
siunissamik kingunipiluttussaavoq inuiaqatigiinnut aki-sussaqisoq. Tupa nappaatinik 
malitseqartarmat kræfteqalernermik allatigullu peqqiilliornermik,pingaartumik meeraanermit 
aallartittoqartalersimanerup kingunerisassi ila aarlerinarluinnarput.


